
1 Framkvæmdaáætlun 2024-2026 
Samkvæmt raforkulögum leggur Landsnet fram þriggja ára framkvæmdaáætlun með 

kerfisáætlun og nær hún að þessu sinni til áranna 2024 til og með 2026. Einnig er gerð grein 

fyrir framkvæmdum í flutningskerfinu sem eiga að hefjast á yfirstandandi ári, 2023. 

1.1 Valkostagreining skv. ákvæðum raforkulaga 
Framkvæmd er valkostagreining fyrir öll þau verkefni í framkvæmdaáætlun sem ekki hafa 

hlotið afgreiðslu áður. Við valkostagreininguna er horft til markmiða framkvæmdarinnar við 

skilgreiningu valkosta og þeir bornir saman m.t.t. þeirra markmiða sem lýst er í raforkulögum 

og stefnu stjórnvalda um lagningu raflína, auk þess sem framkvæmt er umhverfismat á 

áætlanastigi, byggt á fyrirliggjandi gögnum. Á þann hátt er mögulegt að taka afstöðu til valkosta 

og leggja fram þann valkost sem best uppfyllir áðurnefnd markmið og er í samræmi við stefnu 

stjórnvalda. Þó er ljóst að slík valkostagreining mun alltaf verða háð þeim fyrirvara að 

umhverfismat framkvæmdarinnar geti skilað annarri niðurstöðu en valkostagreining sem byggir 

eingöngu á áðurnefndum markmiðum og stefnu. Í þeim tilvikum verður farin sú leið að annar 

valkostur verður lagður fram í næstu kerfisáætlun til afgreiðslu hjá Orkustofnun, eða þá að 

breytt umfang framkvæmdar verður tilkynnt til Orkustofnunar. 

1.2 Tilurð verkefna á framkvæmdaáætlun 
Tilurð verkefna sem sett eru á framkvæmdaáætlun kerfisáætlunar er af mismunandi toga. Í 

grófum dráttum má skipta verkefnum í tvo megin flokka, þróunarverkefni og 

endurnýjunarverkefni. 

 

Mynd 1-1 : Mismunandi  leiðir verkefna inn á framkvæmdaáætlun 

Mynd 1-1 sýnir hvernig verkefni koma á mismunandi hátt inn á framkvæmdaráætlun 

Landsnets. Þróunarverkefni eru öll þau verkefni sem ekki snúa beint að endurnýjun núverandi 

flutningsmannvirkja og koma þau inn á áætlun á þrenns konar hátt. Fyrir það fyrsta eru það 

verkefni sem verða til vegna nýrrar notkunar kerfisins eða breytingu á afhendingu til núverandi 

viðskiptavina. Í öðru lagi eru það verkefni í svæðisbundnu kerfunum sem hafa ýmist þann 

tilgang að bæta afhendingaröryggi með aukinni möskvun eða auka flutningsgetu á tiltekin 

svæði til að bregðast við aukinni þörf fyrir raforku og eins ef bæta á við nýjum afhendingarstað 

í flutningskerfinu. Í þriðja lagi eru það svo verkefni sem snúa að því að styrkja 

meginflutningskerfið, ýmist í þeim tilgangi að mæta vaxandi þörf fyrir aukna flutningsgetu eða 

til að auka stöðugleika kerfisins og tryggja þannig afhendingaröryggi notenda til framtíðar.  

Við forgangsröðun verkefna í endurnýjunarhlutanum er horft til heilsufarsstuðuls, aldurs og 

mikilvægis flutningsmannvirkja. Hvað varðar forgangsröðun verkefna er snúa að þróun 

flutningskerfisins er horft til þarfa og væntinga notenda. Er þar tekið tillit til markaðarins og þá 

hvernig framboð og eftirspurn eftir raforku muni þróast. Lögð er megináhersla á að tryggja 

aðgengi að raforku, en óviðunandi aðgengi að raforku hefur víða staðið uppbyggingu 

atvinnulífs fyrir þrifum. Einnig er horft til öryggis, en afhendingaröryggi er grunnkrafa notenda 

af raforku og í þeim efnum er unnið markvisst eftir stefnu stjórnvalda um uppbyggingu 

flutningskerfis raforku, en þar er meðal annars kveðið á um tvítengingu allra afhendingarstaða 

Landsnets fyrir árið 2040 auk þess sem ákveðin forgangssvæði eru tilgreind. Orkuskipti spila 

einnig mikilvægt hlutverk í forgangsröðun þróunarverkefna, en orkuskipti í samgöngum og í 

hafsækinni starfsemi gera vaxandi kröfur til kerfisuppbyggingar. 

2 Samantekt yfir verkefni á 

framkvæmdaáætlun 
Í þessum kafla má finna yfirlit yfir þau framkvæmdaverk sem eru á þriggja ára 

framkvæmdaáætlun Landsnets. Kaflinn byrjar á yfirliti yfir stöðu verkefna og því næst er hverju 

einstöku verkefni á framkvæmdaáætlun lýst í stuttu máli. Tilgangur kaflans er að lesendur geti 

á fljótlegan hátt glöggvað sig á þeim verkefnum sem eru á framkvæmdaáætlun og umfangi 

þeirra í grófum dráttum. Nánari lýsing á einstökum verkefnum má svo finna í kafla 3, þar sem 

ítarlega er gerð grein fyrir umfangi, útfærslum, legu og lýsingu á helsta rafbúnaði ásamt því 

sem valkostagreiningu nýrra verkefna er gerð skil.  

2.1 Staða verkefna á framkvæmdaáætlun 
Umfang verkefna á framkvæmdaáætlun kerfisáætlunar er eins og því er lýst í framlögðum 

aðalvalkosti verkefnisins. Verði umtalsverðar breytingar á umfangi verkefnis frá þeim tíma er 

kerfisáætlun er afgreidd eru breytingar á umfangi kynntar í næstu útgáfu kerfisáætlunar og 

verkefnið þannig lagt til afgreiðslu að nýju eða þá að breyting á umfangi er lögð fyrir 

Orkustofnun til sérstakrar afgreiðslu. Ef sú staða kemur upp að ný verkefni koma til vegna 

sérstakra ástæðna í kerfinu eða vegna nýrrar notkunar og þau er ekki að finna á 

framkvæmdaáætlun er mögulegt að sækja um sérstaka afgreiðslu vegna framkvæmdarinnar 

skv. 2. mgr. 9. gr. raforkulaga nr. 65/2003, sbr. 6. gr. laga nr. 26/2015. 

Verkefni/framkvæmd Framkvæmdir 
hefjast 

Staða á samþykkt 

Suðurnesjalína 2 2023 Samþykkt með kerfisáætlun 2018-2027 
Njarðvíkurheiði ï nýtt tengivirki 2023 Samþykkt  með kerfisáætlun 2020-2029 
Vegamót ï endurnýjun tengivirkis 2023 Samþykkt  með kerfisáætlun 2019-2028 
Korpa ï endurnýjun tengivirkis 2023 Samþykkt  með kerfisáætlun 2020-2029 
Dalvíkurlína 2 2023 Samþykkt með kerfisáætlun 2020-2029 
Rimakotslína 2  2023 Samþykkt  með kerfisáætlun 2020-2029 
Kolviðarhólslína 1 ï styrking línu 2023 Samþykkt með kerfisáætlun 2021-2030 
Kópaskerslína ï styrking línu 2023 Samþykkt með kerfisáætlun 2021-2030 
Hamraneslínur 1 og 2 ï strenglögn að 
hluta 

2023 Ósamþykkt sótt um sérleyfi til OS 

Suðurfirðir Vestfjarða ï styrkingar 2024 Samþykkt  með kerfisáætlun 2020-2029 
Mjólká ï endurnýjun 66 kV tengivirkis 2024 Ósamþykkt sótt um sérleyfi til OS 
Blöndulína 3 2024 Samþykkt með kerfisáætlun 2020-2029 
Sigalda ï Endurnýjun tengivirkis 2024 Samþykkt með kerfisáætlun 2021-2030 
Ásbrú - tenging viðskiptavinar 2024 Ósamþykkt nýtt á áætlun 
Þorlákshöfn - tenging viðskiptavina 2024 Ósamþykkt nýtt á áætlun  
Búrfellslundur ï tenging vindorkuvers 2024 Ósamþykkt nýtt á áætlun 
Klafastaðir ï nýtt tengivirki 2024 Samþykkt með kerfisáætlun 2020-2029 
Holtavörðuheiðarlína 1 2025 Samþykkt með kerfisáætlun 2021-2030 
Ísallínur 3 og 4 2025 Ósamþykkt nýtt á áætlun 
Vestmannaeyjalína 4 2025 Ósamþykkt sótt um sérleyfi til OS 
Hvammur ï tenging vatnsaflsvirkjunar 2025 Ósamþykkt nýtt á áætlun 

Írafoss ï endurnýjun tengivirkis 2025 Ósamþykkt nýtt á áætlun 
Hryggstekkur ï endurnýjun tengivirkis 2025 Ósamþykkt nýtt á áætlun 

Vatnshamrar ï endurnýjun tengivirkis 2025 Ósamþykkt nýtt á áætlun 

Þorlákshafnarlína 2 2026 Ósamþykkt nýtt á áætlun 
Holtavörðuheiðarlína 3 2026 Ósamþykkt nýtt á áætlun 
Laugarbakki ï nýr afhendingarstaður 2026 Ósamþykkt nýtt á áætlun 
Ísafjarðardjúp ï nýr afhendingarstaður 2026 Samþykkt með kerfisáætlun 2019-2028 

Tafla 2-1: Yfirlit verkefna á framkvæmdaáætlun. 

2.2 Framkvæmdir á yfirstandandi ári 
Hér fer á eftir stutt lýsing á þeim verkefnum sem ætlunin er að hefja framkvæmdir við á 

yfirstandandi ári, 2023. 

2.2.1 Suðurnesjalína 2 
Verkefnið snýr að byggingu 220 kV flutningslínu á milli höfuðborgarsvæðisins og Suðurnesja. 

Um er að ræða aðra tengingu Suðurnesja við meginflutningskerfið en núverandi tenging er um 

Suðurnesjalínu 1 sem er 132 kV loftlína á milli Hamraness í Hafnarfirði og Fitja í Reykjanesbæ. 

Ekki er um N-1 afhendingaröryggi að ræða á Suðurnesjum þrátt fyrir að næg vinnslugeta sé á 

svæðinu, en vegna eðlis virkjana er eyjarekstur á Suðurnesjum illmögulegur. Því er 

nauðsynlegt að koma á annarri tengingu Suðurnesja við meginflutningskerfið á 

Suðvesturhorninu í þeim tilgangi að auka afhendingaröryggi á svæðinu. Lengi hefur staðið til 

að hefja framkvæmdir við Suðurnesjalínu 2 en tilskilin leyfi liggja ekki fyrir.  

Gert er ráð fyrir að hefja útboð verkþátta og framkvæmdir í kjölfar þess að leyfi liggi fyrir. 

2.2.2  Njarðvíkurheiði ï nýtt tengivirki 
Verkefnið snýr að byggingu nýs tengivirkis, sem mun bera heitið Njarðvíkurheiði. Í virkinu 

verður 220 kV gaseinangraður (GIS) rofabúnaður með fjórum rofareitum ásamt möguleika á 

að stækka um tvo reiti. Í virkinu verða einnig tveir 220/132 kV aflspennar. Fjórir 132 kV GIS 

rofareitir verða í tengivirkinu og mögulegt að stækka 132 kV rofabúnaðinn. Meginmarkmið 

framkvæmdarinnar er að auka afhendingaröryggið á Reykjanesi og flutningsgetuna inn á 

svæðið. 

Framkvæmdir hófust 2023 og áætlað að þeim ljúki árið 2024. 

2.2.3 Vegamót ï endurnýjun tengivirkis 
Verkefnið snýr að endurnýjun á tengivirki í svæðisbundna flutningskerfinu á Snæfellsnesi. 

Tengivirkið á Vegamótum er mikilvægur tengipunktur, þar sem kemur saman eina tenging 

Snæfellsness við meginflutningskerfið. Meginmarkmið framkvæmdarinnar er að tryggja 

áreiðanleika raforkuafhendingar á Snæfellsnesi. 

Framkvæmdir hófust 2023 og áætlað að þeim ljúki árið 2024. 

2.2.4 Korpa ï endurnýjun tengivirkis 
Framkvæmdin felst í byggingu nýs tengivirkis í Korpu og tengingu núverandi lína og spenna 

við tengivirkið ásamt niðurrifi á eldra tengivirki. Meginmarkmið verkefnisins er að tryggja 

afhendingaröryggi í Reykjavík og nágrenni. 

Framkvæmdir hófust 2023 og áætlað að þeim ljúki á síðari hluta ársins 2024. 

2.2.5 Dalvíkurlína 2 
Verkefnið snýr að lagningu nýs 66 kV jarðstrengs á milli Dalvíkur og Akureyrar. Ákveðið var að 

flýta verkefninu í kjölfar truflana af völdum óveðurs veturinn 2019-2020. 

Gert er ráð fyrir að framkvæmdir hefjist 2023 og að þeim ljúki seinni hluta ársins 2025. 

2.2.6 Rimakotslína 2  
Verkefnið snýr að lagningu nýs 132 kV jarðstrengs, um 34 km, sem bera mun heitið 

Rimakotslína 2. Jarðstrengurinn mun liggja frá tengivirkinu á Hellu að tengivirki í Rimakoti og 

er hugsaður sem hluti þess að styrkja tvítengingu Vestmannaeyja við Suðurlandskerfið. 

Meginmarkmið verkefnisins er að viðhalda afhendingaröryggi á Rimakoti og Vestmannaeyjum 

og tryggja að flutningskerfið standi ekki í vegi fyrir atvinnuuppbyggingu á svæðinu. 

Gert er ráð fyrir að framkvæmdir hefjist á fyrra hluta árs 2023 og að þeim ljúki seinni hluta 

ársins 2024. 

2.2.7 Kolviðarhólslína 1 ï styrking línu 
Til stendur að styrkja 220 kV flutningsleiðina milli Hellisheiðar og höfuðborgarsvæðisins sem í 

dag hefur flutningsgetu upp á 380 MVA. Styrkingin felur í sér að byggja nýja 220 kV línu í stað 

eldri línu í sömu línugötu og nýta sömu undirstöður. Nýja línan mun hafa flutningsgetu upp á 

600 MVA og mun liggja frá Kolviðarhóli í Geitháls með viðkomu í Lyklafelli. 

Gert er ráð fyrir að framkvæmdir verði árið 2023.  

2.2.8 Kópaskerslína ï styrking línu 
Kópaskerslína 1 liggur milli Laxárvirkjunar og Kópaskers og er um 83 km löng loftlína. Línan 

hefur tvisvar sinnum á síðustu 10 árum farið mjög illa út úr veðuráhlaupum sem gengu yfir 

landið. Nauðsynlegt er að styrkja núverandi loftlínu á völdum köflum þar sem hún er hvað 

útsettust fyrir óveðrum til að viðhalda afhendingaröryggi á svæðinu. 

Gert er ráð fyrir að framkvæmdir hefjist um mitt ár 2023 og að þeim ljúki nokkrum vikum síðar.  

2.2.9 Hamraneslínur 1 og 2 ï strenglögn að hluta 
Til þess að rýma fyrir skipulagðri byggðarþróun í Hafnarfirði er áformað að leggja 

Hamraneslínur 1 og 2 í jörð á um 5 km kafla frá Hamranesi að mastri nr. 35 í Urriðakotsdal. 

Gert er ráð fyrir að framkvæmdir hefjist 2024 og þeim ljúki 2025. 

2.3 Framkvæmdir 2024 

2.3.1 Suðurfirðir Vestfjarða ï styrkingar 
Til að auka afhendingaröryggi á sunnanverðum Vestfjörðum stendur til að styrkja 

flutningskerfið þar. Það verður gert með því að auka möskvun á svæðinu með innbyrðis 

tengingum á milli Bíldudals, Mjólkár og Keldeyrar við Tálknafjörð. Þessi framkvæmd snýr að 

tengingu Mjólkár og Keldeyrar. Meginmarkmið framkvæmdarinnar er að tryggja áreiðanleika 

raforkuafhendingar á sunnanverðum Vestfjörðum. 

Gert er ráð fyrir að framkvæmdir hefjist 2024 og að þeim ljúki í lok árs 2025.  

2.3.2 Mjólká ï endurnýjun 66 kV tengivirkis 
Verkefnið felst í endurnýjun 66kV tengivirkisins í Mjólká sem er stærsta og mikilvægasta 

tengivirki Vestfjarða. Verkefnið er sett af stað núna til þess að ná fram samlegðaráhrifum með 

lagningu Mjólkárlínu 2. Virkið er einnig útsett fyrir seltu þar sem það stendur við Arnarfjörð og 

því mikilvægt að koma búnaðinum inn til að minnka líkur á útleysingum. 

Gert er ráð fyrir að framkvæmdir hefjist 2024 og þeim ljúki í lok árs 2025.  

2.3.3 Sigalda ï Endurnýjun tengivirkis 
Verkefnið snýr að byggingu nýs 220 kV tengivirkis við hlið núverandi tengivirkis við 

Sigölduvirkjun. Elsti 220 kV rofabúnaður virkisins er farinn að láta á sjá og hefur verið að bila 

talsvert undanfarið auk þess sem að ekki er hægt að fá varahluti lengur í búnaðinn. Afar miklir 

hagsmunir eru í húfi ef stórvægileg bilun verður í tengivirkinu þar sem tvær aflstöðvar eru háðar 

virkinu ásamt því að byggðalínan hefur endapunkt í því. 

Gert er ráð fyrir að framkvæmdir hefjist árið 2024 og að þeim ljúki tæpum tveimur árum seinna. 

2.3.4 Blöndulína 3 
Verkefnið snýst um lagningu 220 kV línu á milli Rangárvalla og Blöndu, auk byggingu nýrra 

tengivirkja við Blöndustöð og í Skagafirði. Einnig er áætlað að leggja 132 kV jarðstreng frá nýju 

tengivirki í Skagafirði til Varmahlíðar. Í kjölfar verkefnisins stendur svo til að fjarlægja 

Rangárvallalínu 1. Uppruni verkefnisins er langtímaáætlun kerfisáætlunar en Blöndulína 3 er 

mikilvægur hluti af nýrri kynslóð byggðalínu, sem ætlað er að tryggja afhendingaröryggi á 

landinu og auka afhendingargetu á afhendingarstöðum Landsnets. 

Gert er ráð fyrir að framkvæmdir hefjist í árslok 2024 og ljúki að fullu á árinu 2027.  

2.3.5 Búrfellslundur ï tenging vindorkuvers 
Verkefnið felur í sér tengingu fyrsta vindorkugarð Íslands. Verkefnið snýr að byggingu nýs 

tengivirkis, sem mun bera heitið Ferjufit. Virkið verður yfirbyggt gaseinangrað tengivirki með 

fimm 220 kV rofareiti auk teinatengis. Þessir rofareitir munu tengja Hrauneyjafosslínu 1 (inn og 

út), Sigöldulínu 3 (inn og út) og 220/33 kV spennir Landsvirkjunar fyrir vindlundinn. Yfirbygging 

tengivirkisins verður byggð þannig að hún rúmi tvo 220 kV rofareiti til viðbótar en það er til þess 

að gera ráð fyrir stækkunarmöguleika vindlundarins og tengingu Búðarhálslínu 1 þegar hún 

verður síðar framlengd um tæpa 7 km. 

Gert er ráð fyrir að framkvæmdir hefjist 2024 og þeim ljúki í lok árs 2025.  

2.3.6 Klafastaðir ï nýtt tengivirki 
Verkefnið felst í að draga úr vægi núverandi tengivirkis á Brennimel og færa 220 kV hluta 

virkisins að Klafastöðum. Klafastaðir, þar sem nú stendur launaflsvirki, var hugsað sem 

framtíðarstaður tengivirkis á svæðinu. Markmið framkvæmdarinnar eru að tryggja öryggi 

afhendingar og auka áreiðanleika stærsta afhendingarstaðar Landsnets ásamt endurnýjun á 

eldra virki. 

Gert er ráð fyrir að framkvæmdir hefjist 2024 og þeim ljúki um mitt ár 2026.  

2.3.7 Ásbrú - tenging viðskiptavinar 
Verkefnið snýr að tengingu viðskiptavinar á Ásbrú. Um er að ræða lagningu tveggja 132 kV 

jarðstrengja frá annars vegar Fitjum og hins vegar frá Njarðvíkurheiði og að nýju tengivirki í lóð 

viðskiptavinar á Ásbrú. 

Gert er ráð fyrir að framkvæmdir hefjist 2024 og þeim ljúki sama ár. 

2.3.8 Þorlákshöfn - tenging viðskiptavina 
Verkefnið snýr að tengingu tveggja laxeldisstöðva vestan við Þorlákshöfn. Þær verða tengdar 

með sitt hvorum 66 kV jarðstrengnum frá tengivirki Landsnets í Þorlákshöfn, um 2 og 4 km 

langir.  

Gert er ráð fyrir að framkvæmdir hefjist 2024 og þeim ljúki 2025. 

2.4 Framkvæmdir 2025 

2.4.1 Ísallínur 3 og 4 
Núverandi Ísallínur 1 og 2 verða fjarlægðar sem hluti af verkefnum sem snúa að niðurrifi 

Hamraneslína 1 og 2. Í stað þeirra verða tvær nýjar línur sem verða nefndar Ísallínur 3 og 4 

reistar og munu þær fylgja annarri línuleið.  

Gert er ráð fyrir að framkvæmdir hefjist 2025 og ljúki 2026.  

2.4.2 Hvammur ï tenging vatnsaflsvirkjunar 
Verkefnið snýr að byggingu nýs 220 kV tengivirkis í meginflutningskerfinu á Suðurlandi, nánar 

tiltekið á Þjórsár- og Tungnaársvæðinu. Ný vatnsaflsvirkjun, Hvammsvirkjun, mun samkvæmt 

áætlunum Landsvirkjun verða tekin í rekstur um mitt ár 2027. Tengja þarf virkjunina við 

meginflutningskerfið og er áætlar að nýtt tengivirki við Hvammsvirkjun verði tengt inn á 

Búrfellslínu 1 á þeim stað þar sem línan þverar Þjórsá. 

Gert er ráð fyrir að framkvæmdir hefjist 2025 og þeim ljúki 2027. 

2.4.3 Írafoss ï endurnýjun tengivirkis 
Ástand 132kV sem er elsti hluti virkisins hefur verið metið sem verulega lakt og því liggur fyrir 

að það þurfi að endurnýja þann hluta virkisins. Ekki hefur verið tekin ákvörðun um framtíð 

220kV í Soginu. Sá hluti tengivirkisins er yngri og er því vel hægt að nýta hann áfram óbreyttan 

í einhvern tíma.  

Gert er ráð fyrir að framkvæmdir hefjist 2025 og að verkinu ljúki 2027. 

2.4.4 Holtavörðuheiðarlína 1 
Verkefnið snýr að lagningu nýrrar 220 kV loftlínu, um 91 km, sem hlotið hefur heitið 

Holtavörðuheiðarlína 1. Línan mun liggja frá tengivirkinu á Klafastöðum að nýju tengivirki á 

Holtavörðuheiði. Verkefnið er mikilvægur hluti af nýrri kynslóð byggðalínu en meginmarkmið 

með byggingu hennar er að auka afhendingaröryggi og afhendingargetu á landinu og tryggja 

að flutningskerfið standi ekki í vegi fyrir atvinnuuppbyggingu og eðlilegri þróun byggða á 

landinu. Verkefnið nefndist Hvalfjörður ï Hrútafjörður ï ný tenging við samþykkt þess í fyrri 

framkvæmdaáætlun. 

Gert er ráð fyrir að framkvæmdir hefjist 2025 og ljúki 2027. 

2.4.5 Vestmannaeyjalína 4 
Verkefnið snýr að lagningu nýs 66 kV sæstrengs á milli Rimakots og Vestmannaeyja ásamt 

tilheyrandi jarðstrengjum á landi og breytingu á tengivirkjum í Eyjum og í Rimakoti. 

Ráðgert er að leggja sæstrenginn sumarið 2025 og að öllum framkvæmdum verði lokið síðar 

það sama ár eða á fyrri hluta árs 2026. 

2.4.6 Hryggstekkur ï nýtt tengivirki 
Verkefnið felur í sér tengingu Fljótsdalslína 3 og 4 með fasviksspenni við Hryggstekk. Þetta 

léttir verulega á flutningstakmörkun Sniðs IIIb án nýrra línulagna og tilheyrandi rasks. Einnig er 

ráðgert að endurnýja núverandi 132 kV hluta virkisins en mögulega verður verkefninu 

áfangaskipt og eldra 132 kV tengivirkið endurnýjað á næsta tímabili framkvæmdaáætlunar í 

hagræðingarskyni. 

Gert er ráð fyrir að framkvæmdir hefjist 2025 og þeim ljúki 2027. 

2.4.7 Vatnshamrar ï endurnýjun tengivirkis 
Verkefnið snýr að byggingu nýs 132 kV tengivirkis í meginflutningskerfinu á Vatnshömrum. 

Stærstur hluti virkisins er frá árunum 1979-1981 og er því kominn á tíma fyrir endurnýjun til að 

viðhalda áreiðanleika afhendingar á svæðinu sem og á byggðalínunni. Tengivirkið á 

Vatnshömrum er mjög mikilvægur tengipunktur 132 kV byggðalínunnar við 220 kV 

meginflutningskerfisins á SV-landi. 

Gert er ráð fyrir að framkvæmdir hefjist 2025 og þeim ljúki 2027. 

2.5 Framkvæmdir 2026 

2.5.1 Þorlákshafnarlína 2 
Mikil uppbygging er fyrirhuguð í Þorlákshöfn þar sem þetta er mjög mikilvægt hafnarsvæði. Því 

er lagt til að leggja 132kV jarðstreng til Þorlákshafnar. Framlagður aðalvalkostur felur í sér að 

nota þann hluta Sogslínu 2 sem verður ekki rifinn og tengja inn á nýjan 132kV streng til 

Þorlákshafnar.  

Gert er ráð fyrir að framkvæmdir hefjist 2026 og þeim ljúki 2028. 

2.5.2 Ísafjarðardjúp ï nýr afhendingarstaður 
Verkefnið snýr að uppsetningu á nýjum afhendingarstað í meginflutningskerfinu við 

Ísafjarðardjúp. Afhendingarstaðurinn verður tengdur við núverandi meginflutningskerfi í 

Kollafirði inn á Mjólkárlínu 1, þar sem byggt verður nýtt tengivirki. Meginmarkmið 

framkvæmdarinnar er að auka afhendingaröryggi flutningskerfisins á Vestfjörðum. 

Gert er ráð fyrir að framkvæmdir hefjist á síðari hluta árs 2026 og að þeim ljúki árið 2028. 

Tímasetning verkefnisins er þó með fyrirvara um framgang virkjanaáforma á svæðinu. 

2.5.3 Holtavörðuheiðarlína 3 
Framkvæmdin er fólgin í byggingu nýrrar háspennulínu í meginflutningskerfinu sem hlotið hefur 

heitið Holtavörðuheiðarlína 3 og mun liggja frá Blöndu í tengivirki á Holtavörðuheiði. Línan mun 

loka 220 kV tengingu frá Blöndu og vestur í Klafastaði. 

Gert er ráð fyrir að framkvæmdir hefjist 2026 og þeim ljúki 2029. 

2.5.4 Laugarbakki ï nýtt tengivirki 
Framkvæmdin er fólgin í byggingu nýs 132 kV afhendingarstaðar í meginflutningskerfinu sem 

mun tengjast inn á Laxárvatnslínu 1 við Laugarbakka. Tilgangur framkvæmdarinnar er að auka 

afhendingargetuna á svæðinu til að koma til móts við framtíðarálagsaukningu. Dreifikerfið í 

núverandi mynd getur ekki annað þessari þörf svo óhjákvæmilegt er að auka afhendingargetu 

þess. 

Gert er ráð fyrir að framkvæmdir hefjist 2026 og þeim ljúki 2028. 

2.6 Verkefni tekin af framkvæmdaáætlun 
Nokkrum verkefnum hefur verið ótímabundið slegið á frest frá gerð síðustu 

framkvæmdaáætlunar. Þetta eru verkefnin Lyklafell ï nýtt tengivirki, Lyklafellslína 1 og 

Straumsvík ï nýr teinatengisrofi eru komin í bið og verður endanleg ákvörðun um framtíð þeirra 

tekin síðar. Þeirra í stað er komið inn verkefnið Hamraneslínur 1 og 2 ï strenglögn að hluta 

(2.2.9) sem uppfyllir markmið þessara verkefna, um sinn.  

Endurnýjun tengivirkisins í Varmahlíð hefur verið frestað til 2027-2028 og endurnýjun á 

tengivirkinu í Vogaskeiði hefur verið frestað til 2028-2033.  

3 Lýsing verkefna á framkvæmdaáætlun 
Í þessum kafla má finna ítarlegar lýsingar á verkefnum sem eru á framkvæmdaáætlun 

Landsnets. Umfang lýsinga er misjafnt eftir því á hvaða stigi verkefnið er í undirbúningi eða 

framkvæmd og eins hvort um nýtt verkefni er að ræða eða ekki.  

3.1 Mat á valkostum 
Við mat á uppfyllingu markmiða raforkulaga, samræmi við stefnu stjórnvalda um uppbyggingu 

flutningskerfis raforku og stefnu um lagningu raflína ásamt umhverfisáhrifum valkosta er notast 

við sama mælikvarða og notaður hefur verið undanfarin ár. Matið er sett fram með svokölluðu 

vægisgrafi á sama hátt og gert í umhverfisskýrslu. 

 

Mynd 3-1: Dæmi um framsetningu vægismats valkostagreiningar. 

Mynd 3-1: sýnir myndrænt mat á því hvaða áhrif framlagðir valkostir eru taldir hafa á uppfyllingu 

markmiða raforkulaga. Viðmið fyrir grunnástand og áhrif eru breytileg eftir matsþáttum. Þar 

sem áhrif framkvæmda á markmið raforkulaga eru í fæstum tilfellum neikvæð hefur grafið verið 

aðlagað þannig að einungis eru sýnd lítil eða jákvæð áhrif. 

Fyrir markmið raforkulaga hafa verið skilgreindir eftirfarandi matsþættir fyrir einstök verkefni á 

framkvæmdaáætlun: 

  



 
 

 

16 

 

Markmið  Skilgreindir matsþættir 

Öryggi Tvítenging afhendingarstaðar 

Stöðugleiki  

Náttúruvá 

Áreiðanleiki afhendingar Flöskuhálsar 

Ótiltæki 

Áreiðanleikastuðlar 

Gæði raforku Kerfisstyrkur 

Spennusveiflur/spennuþrep 

Afhendingarspenna/vikmörk 

Skilvirkni Flutningstöp 

Truflanir og skerðingar 

Nýting virkjana 

Hagkvæmni Hlutfallsleg afhendingargeta 

Losun gróðurhúsalofttegunda 

Tafla 3-1: Skilgreindir matsþættir fyrir markmið valkosta í Framkvæmdaáætlun 

Tafla 3-1: sýnir yfirlit yfir hvaða matsþættir hafa verið skilgreindir fyrir uppfyllingu markmiða 

raforkulaga. Nánari upplýsingar um aðferðafræðina og mat á grunnástandi matsþátta og 

áhrifum framkvæmda má finna í skýrslu á heimasíðu Landsnets. 

 

 Skilgreindir matsþættir Vægi 

Ö
ry

g
g

i 

Tvítenging afhendingarstaðar 1,2 

Stöðugleiki flutningskerfis 0,9 

Náttúruvá 0,9 

Á
re

ið
a

n
le

ik
i 

a
fh

e
n

d
in

g
a

r Flöskuhálsar 1,4 

Ótiltæki 0,8 

Áreiðanleikastuðlar 0,8 

G
æ

ð
i 

ra
fo

rk
u
 Kerfisstyrkur 1,2 

Spennusveiflur/spennuþrep 0,9 

Afhendingarspenna/vikmörk 0,9 

S
k
il

v
ir

k
n

i Flutningstöp 1,2 

Truflanir og skerðingar 0,9 

Nýting virkjana 0,9 

H
a

g
-

k
v

æ
m

n
i 

Hlutfallsleg afhendingargeta 1,2 

Losun gróðurhúsalofttegunda 0,8 

Tafla 3-2 : Vægi matsþátta fyrir markmið raforkulaga 

Matsþættir sem skilgreina hvert og eitt markmið eru misvel mælanlegir og í sumum tilfellum 

þarf að grípa til huglægari nálgunar til þess að meta þá. Sem dæmi má nefna að matsþátturinn 

ĂTv²tenging afhendingarstaĦarñ er afar skĨrt mÞlanlegur en aftur § m·ti er matsĪ§ttur eins og 

ĂĆreiĦanleikastuĦlarñ ekki jafn vel mÞlanlegur. ĩess vegna hefur veriĦ §kveĦiĦ aĦ gefa 

matsþáttunum vægi, þ.a. mælanlegri matsþættir hafi aukið vægi á móti þess sem huglægu 

mati hefur verið gefið minna vægi. Í töflunni að neðan má sjá vægi einstakra matsþátta. 

3.2 Áhrif framkvæmda á tekjumörk og gjaldskrá 
Mat á gjaldskráráhrifum einstakra framkvæmda í framkvæmdaáætlun er vandasamt. 

Mikilvægar forsendur og fyrirvarar þurfa að fylgja slíku mati. Hér að neðan verður fjallað um 

hvernig mat á framkvæmdum, bæði einstakra framkvæmda og allra fyrirhugaðra framkvæmda, 

færi fram.  

Almennt séð reiknar Landsnet ekki arðsemi eða gjaldskráráhrif einstakra verkefna nema þau 

leiði beint til aukningar á raforkuflutningi, jafnvel þótt að þau geti leitt af sér auknar tekjur fyrir 

Landsnet vegna stækkunar á eignastofni. Slíkir útreikningar eru háðir mikilli óvissu og eru háðir 

utanaðkomandi þáttum, sérstaklega öðrum framkvæmdum.  

Flestum verkefnum í svæðisbundna kerfinu og meginflutningskerfinu er ætlað að uppfylla 

markmið um öryggi, skilvirkni og gæði raforku og hafa ekki í för með sér beina aukningu á 

raforkuflutningi. Þessi verkefni eru þó forsenda þess að hægt sé að mæta auknum 

raforkuflutningi til framtíðar líkt og Raforkuspá gerir ráð fyrir. Hefðbundnir arðsemisútreikningar 

hafa því ekki verið framkvæmdir fyrir verkefni sem falla undir þessa skilgreiningu en þess í stað 

hafa þau verið metin sem heild í langtímaáætlun. 

3.2.1 Áhrif fjárfestinga og tekjustofns á gjaldskrá 
Til þess að meta áhrif fjárfestinga á gjaldskrá þarf að huga að tveimur þáttum, annars vegar 

hvernig orkuflutningur kemur til með að þróast og hins vegar hvernig tekjumörk 

flutningsfyrirtækisins þróast. Tekjumörk eru eins og orðið gefur til kynna þær tekjur sem 

félaginu er heimilt að innheimta af viðskiptavinum sínum og er þessum mörkum skipt upp í 

tvennt, annars vegar tekjumörk til dreifiveitna og hins vegar tekjumörk til stórnotenda. Nánari 

umfjöllun um tekjumörk og gjaldskrá er að finna í kafla 6 í langtímaáætlun og á heimasíðu 

Landsnets . Samkvæmt raforkulögum setur Orkustofnun Landsneti tekjumörk sem byggjast á 

eftirfarandi þáttum: 

¶ Rekstrarkostnaður: Rekstrarkostnaði má skipta í tvennt. Annars vegar í almennan 

rekstrarkostnað sem reiknast sem meðaltal rekstrarkostnaðar hjá félaginu fyrir tiltekið 

tímabil og hins vegar viðbótar rekstrarkostnað sem verður til vegna nýrra 

flutningseininga sem teknar eru í notkun hjá félaginu. Í dag nemur viðbótar 

rekstrarkostnaður 2% af stofnvirði nýrra eininga. 

¶ Arður: Arði má líkt og rekstrarkostnaði skipta í tvennt, arð af eignastofni og arð af 

veltufjáreignum. Arður af eignastofni er reiknaður út frá arðsemi (WACC) sem er 

reiknuð og birt af Orkustofnun. Arður af veltufjáreignum er reiknaður sem arður af 20% 

af tekjumörkum seinasta árs á undan.  

¶ Afskriftir: Tengivirki eru afskrifuð á 40 árum en háspennulínur, þar með taldir 

jarðstrengir, eru afskrifaðar á 50 árum. Annar búnaður, svo sem stjórn- og 

varnarbúnaður, er afskrifaður á 20 árum. 

Allar fjárfestingar í flutningskerfinu hafa áhrif á tekjumörk og í framhaldinu á gjaldskrá. Að því 

gefnu að aðrar stærðir (arður, gengi krónu gangvart dollara og raforkuflutningur) haldist 

óbreyttar þá hefur Landsnet svigrúm til að fjárfesta árlega sem nemur afskriftum á eignastofni 

til að gjaldskrá haldist óbreytt. Í því tilviki sem fjárfestingar jafngilda afskriftum helst eignastofn 

óbreyttur milli ára. Fjárfestingar umfram afskriftir stækka því eignastofn félagsins og hækka 

þannig tekjumörk. Hærri tekjumörk leiða svo til gjaldskrárhækkana ef ekki kemur til aukinn 

raforkuflutningur.  

Stökum fjárfestingum getur fylgt aukinn raforkuflutningur sem getur vegið upp á móti stækkun 

eignastofnsins og komið í veg fyrir hækkun eða jafnvel lækkað gjaldskrá. Þetta á sérstaklega 

við þegar um nýja starfsemi á borð við stórnotanda er að ræða. Kostnaðarsamari útfærslur á 

fjárfestingum á borð við jarðstrengi, lengri línuleiðir o.s.frv. leiða til meiri hækkunar á 

tekjumörkum en ódýrari útfærslur. Kostnaðarsamari útfærslur hækka því gjaldskrá félagsins. 

3.2.2 Óvissa vegna innbyrðis háðra þátta 
Í umfjöllun um fjárhagslegar upplýsingar um valkosti er reynt að draga fram hvaða áhrif 

framkvæmdirnar hafa á tekjumörk Landsnets. Áhrif einstakra fjárfestinga á tekjumörk eru 

fyrirfram nokkuð ljós en það er ýmsum vandkvæðum háð að draga fram hver áhrif 

framkvæmdanna eru á gjaldskrá félagsins. Mat áhrifum einstakra framkvæmda á gjaldskrá er 

háð mörgum utanaðkomandi þáttum og takmörkunum sem er nauðsynlegt að hafa í huga. Hér 

að neðan er fjallað um nokkra óvissuþætti.  

Breytingar á raforkuflutningi spila verulegan þátt í gjaldskrárútreikningum og um þróun þeirra 

er erfitt að spá af nákvæmni en forsendur raforkuflutnings eru fengnar úr sviðsmyndum sem 

gera ráð fyrir mishröðum orkuskiptum.  

Í flestum tilvikum er ekki unnt að rekja breytingar á flutningsmagni í kerfi Landsnets til einstakra 

verkefna. Verkefni eru yfirleitt lengur en eitt ár í framkvæmd en fjárfestingin er þó ekki tekinn 

inn í tekjumörk og þar af leiðandi gjaldskrárútreikninga fyrr en hún er spennusett. Þetta hefur í 

för með sér stökk í tekjumörkum á móti jöfnum vexti í raforkuflutningi. Áhrif á gjaldskrá 

einstakra verkefna væru því einungis metinn með tillits til almennra breytinga á flutningsmagni 

í kerfinu í heild og þá einungis á spennusetningarárinu, en þetta væri þó yfirleitt ekki í samhengi 

við framkvæmdartíma verkefna sem getur spannað nokkur ár.  

Ekki er óalgengt að fleiri en eitt verkefni séu tekin í notkun á tilteknu ári. Þegar svo er gæfi það 

ranga mynd af gjaldskráráhrifum að skoða hverja framkvæmd eina og sér því vöxtur í 

raforkuflutningi er óháður hverri einstakri framkvæmd. Séu til dæmis teknar í notkun tvær 

einingar mætti ekki tvítelja almennu aukninguna í flutningsmagni sem kæmi á móti hækkun á 

tekjumörkum.  

Það er því nauðsynlegt að horfa á heildaráhrif breytinga á tekjumörkum í samhengi við aðrar 

fjárfestingar, breytingar á raforkuflutningi og eins yfir lengra tímabil til að meta gjaldskrárþróun.  

Í ljósi ofangreindra annmarka hefur Landsnet ekki metið gjaldskráráhrif einstakra framkvæmda. 

Því er bent á umfjöllum um mögulega gjaldskrárþróun í kafla 6 í langtímaáætlun þar sem 

gjaldskrármálum eru gerð betri skil. 

3.3 Framkvæmdir sem hefjast á yfirstandandi ári 

3.3.1 Suðurnesjalína 2  
Verkefnið snýr að nýrri tengingu í meginflutningskerfinu á milli höfuðborgarsvæðisins og 

Suðurnesja. Um er að ræða aðra tengingu Suðurnesja við meginflutningskerfið en núverandi 

tenging er um Suðurnesjalínu 1 sem er 132 kV loftlína á milli Hamraness í Hafnarfirði og Fitja 

í Reykjanesbæ. Ekki er um N-1 afhendingaröryggi að ræða á Suðurnesjum þrátt fyrir að næg 

vinnslugeta sé á svæðinu en vegna eðlis virkjana á svæðinu, sem eru jarðvarmavirkjanir, er 

eyjarekstur á Suðurnesjum illmögulegur. Afleiðing þess að Suðurnesjalína 1 fari skyndilega úr 

rekstri er því nær undantekningarlaust straumleysi á Suðurnesjum þ.m.t. á Keflavíkurflugvelli, 

hjá heimilum og fyrirtækjum.  

Einnig hefur það sýnt sig að aukinn flutningur til Suðurnesja á 132 kV, t.d. í frávikstilfellum, 

mun auka áraun á 132 kV kerfið á höfuðborgarsvæðinu. Hafa kerfisgreiningar sýnt að líkur á 

útleysingum í kerfi Veitna munu aukast til muna verði flutningur til Suðurnesja á 132 kV til 

framtíðar.  

Tilurð verkefnis og meginmarkmið  

Verkefnið er eitt af mikilvægari fjárfestingum í meginflutningskerfinu sem eru í langtímaáætlun 

Landsnets. Mat á umhverfisáhrifum Suðurnesjalínu 2 var hluti af verkefninu Suðvesturlínur og 

álit Skipulagsstofnunar fyrir haustið 2009. Framkvæmdir við verkefnið hófust á árinu 2016 en í 

kjölfar dóma um ógildingu á heimild til eignarnáms og leyfi Orkustofnunar fyrir Suðurnesjalínu 

2 ásamt ógildingu á framkvæmdaleyfi Sveitarfélagsins Voga voru framkvæmdir stöðvaðar 

fljótlega eftir að þær hófust. Í kjölfar þess var ákveðið að ráðast í nýtt umhverfismat á 

framkvæmdinni.  

Markmið framkvæmdarinnar eru að koma á annarri tengingu Suðurnesja við 

meginflutningskerfið á suðvesturhorninu í þeim tilgangi að koma á N-1 rekstri á Suðurnesjum 

og auka þannig afhendingaröryggi á Suðurnesjum og einnig á höfuðborgarsvæðinu. Einnig að 

auka flutningsgetu á milli Suðurnesja og höfuðborgarsvæðisins til að mæta kröfum um aukinn 

flutning raforku í framtíðinni vegna almennrar fjölgunar íbúa, fjölgunar og stækkunar fyrirtækja 

á Suðurnesjum, áætlana um ýmis iðjuver og gagnaver, ásamt vexti Keflavíkurflugvallar.  

Önnur tenging við meginflutningskerfið mun auka sveigjanleika raforkukerfisins á Suðurnesjum 

m.a. til að mæta aukinni orkuframleiðslu á svæðinu og til að bregðast við árstíðabundnum 

sveiflum og öðrum breytileika í bæði framleiðslu og notkun á raforku. Núverandi staða með 

einfalda tengingu hefur þau áhrif að erfitt er að sinna eðlilegu viðhaldi á flutningsmannvirkjum 

ef taka þarf Suðurnesjalínu 1 úr rekstri.  

Verkefnið er á skilgreindu forgangssvæði samkvæmt stefnu stjórnvalda um uppbyggingu 

flutningskerfis. 

Varðandi frekari upplýsingar um framkvæmdina, t.d. markmið og forsendur, er vísað á 

umhverfismat framkvæmdarinnar . 

Upprunaleg afgreiðsla verkefnis og breytt umfang 

Verkefnið var upprunalega afgreitt í janúar 2019 með kerfisáætlun 2018-2027. Síðan 

kerfisáætlun 2018-2027 var lögð fram hafa orðið breytingar á verkefninu sem snúa að 

heildarkostnaði. Uppfært kostnaðarmat vegna framkvæmdarinnar var lagt fram með 

kerfisáætlun 2019-2028 sem samþykkt var af Orkustofnun þann 12. febrúar 2020.  

Við nánari undirbúning verkefnisins hefur komið í ljós að framkvæmdakostnaður verður hærri 

og er þar um að ræða hækkanir sem orðið hafa á hrávöruverði auk mikillar hækkunar á 

flutningskostnaði sem endurspeglast í innkaupaverði búnaðar og aðfanga til byggingar 

háspennulína. 

Rökstuðningur verkefnis 

Sá valkostur sem best uppfyllir markmið raforkulaga og stefnu stjórnvalda um uppbyggingu 

flutningskerfisins og stefnu um lagningu raflína hefur verið valinn sem framlagður valkostur í 

framkvæmdaáætlun. 

 Lýsing 

Stofnkostnaður 4.245 mkr. 

Öryggi Hefur jákvæð áhrif á öryggi. 

Skilvirkni Hefur jákvæð áhrif á skilvirkni. 

Gæði Hefur óveruleg jákvæð áhrif á gæði. 

Áreiðanleiki afhendingar Hefur verulega jákvæð áhrif á áreiðanleika afhendingar. 

Hagkvæmni Hefur verulega jákvæð áhrif á hagkvæmni 

Samræmi við stefnu um 
línutegund 

Í fullu samræmi. 

Samræmi við almenn 
atriði í stefnu stjórnvalda 

Í fullu samræmi. 

Tafla 3-3 : SN2 ï rökstuðningur verkefnis 

Tafla 3-3 sýnir niðurstöðu mats á því hvernig verkefnið uppfyllir markmið raforkulaga, 

samkvæmt mælikvarða sem lýst er í kafla 3.1 og mat á því hvort verkefnið sé í samræmi við 

stefnur stjórnvalda. Einnig inniheldur hún fjárhagslegar upplýsingar um verkefnið. Matinu 

ásamt niðurstöðu valkostagreiningar er lýst nánar í eftirfylgjandi köflum. 

Lýsing á framkvæmd 

Verkefnið felst í lagningu 220 kV raflínu á milli Hamraness í Hafnarfirði og Rauðamels á 

Suðurnesjum. Raflínan verður byggð sem loftlína að stærstum hluta og mun liggja að mestu 

samsíða núverandi loftlínu, Suðurnesjalínu 1. Hér á eftir fer lýsing á þeim búnaði sem felst í 

framkvæmd verkefnisins. 

Raflína 

Atriði Lýsing 

Tegund Loftlína (jarðstrengur næst Hafnarfirði og Rauðamel) 

Fjöldi 1 

Lengd  Um 32 km (Loftlína 30,6 km og jarðstrengir samtals 1,6 km) 

Nafnspenna  220 kV 

Flutningsgeta  470 MVA 

Tafla 3-4 : SN2 ï lýsing framkvæmdar, raflína 

Mastragerð 

Framkvæmdin miðast við stöguð stálröramöstur, svokölluð M-möstur. Möstrin eru af sömu 

gerð og voru m.a. notuð í Kröflulínu 4. Þau eru sambærileg að lögun og möstur Suðurnesjalínu 

1 nema hærri og breiðari þar sem þau eru gerð fyrir 220 kV spennu. Nánar er fjallað um 

mastragerð í umhverfismati framkvæmdarinnar. 

 

Mynd 3-2 : Fyrirhuguð mastragerð SN2 ásamt teikningu af mastri SN1 

Mynd 3-2, til vinstri, sýnir teikningu af þeirri mastragerð sem ætlunin er að nota við lagningu 

Suðurnesjalínu 2. Meðalhæð mastra er um 22,6 metrar með 20 metra langri ofanáliggjandi brú 

sem upphengibúnaður og leiðarar línunnar hanga í. Hægra megin á myndinni má svo sjá 

teikningu af þeirri mastragerð sem notuð er í Suðurnesjalínu 1. 

Yfirlitsmynd línuleiðar/ eða tengivirkis 

 

Mynd 3-3 : Einlínumynd Suðurnesjalínu 2 frá Hamranesi að Rauðamel 

Mynd 3-3 sýnir einlínumynd af áætlaðri Suðurnesjalínu 2. Línan fylgir núverandi línum að 

mestu leyti, nema í nágrenni Hamraness þar sem hún liggur um mögulega staðsetningu 

framtíðartengivirkis við Hrauntungur.  

HAM

RAU

FIT

MF1 SN2

SN1

Hamranes tengivirki 

Atriði Lýsing 

Breytingar Línan verður tengd með jarðstreng inn á 132 kV ónotaðan rofa í 
tengivirkinu. Aðlaga þarf rofareitinn að annarri notkun en 
upphaflega. 

Tafla 3-5 : SN2 - lýsing framkvæmdar, Hamranes 

 

Rauðimelur tengivirki  

Atriði Lýsing 

Breytingar Línan verður tengd inn á 132 kV rofa sem þegar er til staðar í 
tengivirkinu. 

Tafla 3-6 : SN2 ï lýsing framkvæmdar, Rauðimelur 

Búnaður til launaflsútjöfnunar  

Á ekki við. 

Fjárhagslegar upplýsingar um verkefnið 

 Lýsing 

Heildarfjárfestingarkostnaður 3.970 mkr. 

Kostnaður við niðurrif eldri virkja og afskriftir vegna þeirra Á ekki við.  

Fjármagnskostnaður 275 mkr. 

Stofnkostnaður 4.245 mkr. 

Áhrif á flutningstöp Lækkun um 63% frá 
grunntilfelli. 

Áhrif á stórnotendur  

Hækkun á rekstrarkostnaði 59,3 mkr. 

Aukning á afskriftum 59,3 mkr. 

Aukning á leyfðum arði 152,6 mkr. 

Samtals hækkun tekjumarka 271,2 mkr. 

Breyting á tekjumörkum % 2,6% 

Áhrif á dreifiveitur  

Hækkun á rekstrarkostnaði 20,1 mkr. 

Aukning á afskriftum 20,1 mkr. 

Aukning á leyfðum arði 59,5 mkr. 

Samtals hækkun tekjumarka 99,7 mkr. 

Breyting á tekjumörkum % 1,5% 

Tafla 3-7 : SN2 ï fjárhagslegar upplýsingar 

Tafla 3-7 inniheldur fjárhagslegar upplýsingar um verkefnið. Áætlaður stofnkostnaður við 

framkvæmdina er 4.245 mkr.  

Erfitt er að leggja mat á kostnað vegna skertrar afhendingar á Suðurnesjum vegna 

framleiðslueininga sem þar eru en Landsnet hefur ekki forsendur til að meta það tekjutap sem 

orkuframleiðendur verða fyrir ef núverandi tenging fer úr rekstri. Sem dæmi um annan kostnað 

sem samfélagið verður fyrir af völdum straumleysis á Suðurnesjum má nefna truflun sem varð 

þann 6. febrúar 2015 þegar járnplata fauk á Suðurnesjalínu 1 og olli straumleysi í 30 mínútur. 

Útreiknaður samfélagskostnaður af því atviki er rúmlega 100 milljónir ef notaðar eru tölur frá 

START-hópnum um kostnað vegna rafmagnsleysis og er þá ekki tekið tillit til þess kostnaðar 

sem orkuframleiðendur urðu fyrir.  

Tímaáætlun 

Gert er ráð fyrir að framkvæmdir hefjist seinni hluta árs 2023 og að þeim ljúki seinni hluta árs 

snemma 2025. Spennusetning er einnig áætluð fyrri hluta 2025 og öllum frágangi á verkstað 

á að verða lokið á árinu 2025. 

 

 

Markmið raforkulaga 

Framkvæmd var greining á því hvernig framkvæmdin uppfyllir markmið raforkulaga.

 

Mynd 3-4 : SN2 ï Niðurstaða mats á uppfyllingu markmiða 

Mynd 3-4 sýnir mat á því hvernig framkvæmdin uppfyllir markmið raforkulaga. Samkvæmt 

matinu hefur framkvæmdin mikil jákvæð áhrif á Öryggi, Áreiðanleika afhendingar og 

Hagkvæmni en einnig jákvæð áhrif á Skilvirkni. Ástæður þess eru þær að framkvæmdin leiðir 

beint af sér N-1 rekstur á Suðurnesjum sem hefur mjög jákvæð áhrif á afhendingaröryggi. 

Einnig eykst stöðugleiki og kerfisstyrkur auk þess sem sveigjanleiki kerfisins eykst með aukinni 

flutningsgetu. Skilvirkni eykst einnig til muna þar sem um tvær tengingar verður að ræða til 

Suðurnesja. 

Samræmi við stefnu stjórnvalda um línugerð 

 Umsögn Stig 

Innan þéttbýlis? Línuleið liggur lítillega innan þéttbýlis í Hafnarfirði. 
Jarðstrengur metinn út frá Hamranesi.  

+ 

Nærri flugvelli? Línuleið ekki í aðflugsleiðum flugvalla. Jarðstrengur ekki 
metinn.  

0 

Liggur um þjóðgarð? Línuleið ekki innan þjóðgarðs. Jarðstrengur ekki metinn. 0 

Fer um annað friðland? Línuleið ekki innan friðlands. Jarðstrengur ekki metinn. 0 

Kostnaður við jarðstreng meiri 
en 2x loftlína 

Kostnaður við jarðstreng í þéttbýli 1,45 x dýrari en 
loftlínukostur. 

+ 

Tafla 3-8 : SN2 - samræmi við stefnu um línugerð 

Tafla 3-8 inniheldur mat á því hvernig framkvæmdin samræmist stefnu stjórnvalda um lagningu 

raflína en samkvæmt henni ber að meta jarðstrengskosti í meginflutningskerfinu þar sem 

ofangreind viðmið eiga við.  

Vakin er athygli á því að kostnaðarhlutfall jarðstrengs í þéttbýli á aðeins við þann hluta 

jarðstrengsins sem liggur innan þéttbýlis í Hafnarfirði um 1,4 km að lengd. Kostnaður við þann 

strengbút hefur verið metinn sérstaklega og reyndist hlutfallið á þessum stað vera 1,45 x það 

sem loftlína á sama stað kostar. Þetta hlutfall er mjög breytilegt eftir aðstæðum hverju sinni og 

stýrist af t.d. lengd, landslagsgerð, endabúnaði, mögulegum útjöfnunarbúnaði og fleira. Því er 

ekki hægt að yfirfæra þetta hlutfall á aðra hluta þessarar leiðar eða yfir á önnur verkefni. Í 

slíkum verkefnum er verð á jarðstrengslögnum og loftlínum alltaf metið sérstaklega og borið 

saman. 

Samræmi við almenn atriði í stefnu stjórnvalda 

 Umsögn Stig 

N-1 afhendingaröryggi á öllum 
afhendingarstöðum fyrir 2030. 

Framkvæmdin er mikilvægur þáttur í að tryggja fullt 
N-1 afhendingaröryggi á Suðurnesjum 

++ 

Innviðauppbygging mætir þörfum fyrir 
orkuskipti. 

Framkvæmdin hefur jákvæð áhrif á orkuskipti með 
auknu afhendingaröryggi á Suðurnesjum 

++ 

Heildstætt mat á ávinningi jarðstrengslagna 
í kerfi þar sem hámarkslengd 
jarðstrengskafla er takmörkunum háð. 

Á ekki við - loftlínukostur 0 

Forðast rask á friðlýstum svæðum og 
minjum í 61. gr. náttúruverndarlaga**. 

Línan mun raska eldhrauni á hluta leiðarinnar. Við 
hönnun línuleiðar hefur verið reynt að forðast rask 
eins og frekast er unnt og verður gert enn frekar 
við nánari verkhönnun. 

+/- 

Draga úr sjónrænum og umhverfisáhrifum 
með þróun nýrra flutningsmannvirkja. 

Velja stæði þannig að sjónræn og önnur 
áhrif séu sem minnst. 

Skoða tegund mastra og aðrar aðgerðir til að 
draga úr sjónrænum áhrifum. 

+ 

Línugötur í lágmarki. Raska ekki ósnortnu 
svæði ef aðrar lausnir færar, m.a. m.t.t. 
kostnaðar og umhverfisáhrifa. 

Núverandi línuleið fylgt að mestu. + 

Jarðstrengi skal leggja svo sem kostur er 
meðfram vegum. 

Á ekki við. 0 

Nýta línustæði við lausnir á aukinni 
flutningsþörf ef aðstæður leyfa: 

Meðfram núverandi línugötu. + 

Mat á afhendingaröryggi og kostnaði við að 
tryggja það. 

Sjá umfjöllun um afhendingaröryggi. ++ 

Styrking og uppbygging m.t.t. þarfa allra 
landsmanna. 

Hluti af styrkingu á meginflutningskerfi. ++ 

Flutningstakmarkanir hafi ekki áhrif á 
aðgengi.  

Horft verði til viðskiptahagsmuna. 

Dregur úr flutningstakmörkunum á áhrifasvæði 
línunnar. 

++ 

Tryggja hagkvæmt flutningsverð til 
kaupanda. 

Sjá umfjöllun í langtímaáætlun kerfisáætlunar um 
áhrif fjárfestinga á gjaldskrá. 

++ 

Tafla 3-9 : SN2 - samræmi við almenn atriði í stefnu 

** Minjar sem njóta verndar skv. 61. gr. eru: Votlendi, birkiskógar, eldhraun o.fl. jarðminjar, fossar og hverir. 

Tafla 3-9 inniheldur mat á því hvernig framkvæmdin samræmist almennum atriðum í stefnu 

stjórnvalda um uppbyggingu flutningskerfis.  

Umhverfisáhrif valkosta 

Helstu neikvæðu umhverfisáhrif eru á landslag og ásýnd, jarðminjar og ferðaþjónustu. Áhrif á 

aðra umhverfisþætti eru metin óveruleg  

 

Mynd 3-5 : Samantekt um áhrif aðalvalkostar um Suðurnesjalínu 2. Atvinnuuppbygging, sem 
sést ekki á grafi, er talin verða fyrir miklum jákvæðum áhrifum. 

Umhverfismat allra framlagðra valkosta má finna í matsskýrslu en þar er fjallað um 

umhverfismat allra valkosta. Umhverfismati framkvæmdarinnar er lokið og nálgast má 

matsskýrslu á heimasíðu Landsnets. 

3.3.2 Njarðvíkurheiði ï Nýtt tengivirki 
Verkefnið snýr að byggingu nýs 220 kV tengivirkis í meginflutningskerfinu á Reykjanesi. 

Samkvæmt áætlunum Landsnets þá er fyrirhuguð spennusetning á Suðurnesjalínu 2 í lok árs 

2021. Línan verður byggð sem 220 kV loftlína og til þess að reka hana á því spennustigi er 

nauðsynlegt að byggja nýtt 220 kV tengivirki á Reykjanesi. Upphaflega stóð til að reka 

Suðurnesjalínu 2 á 132 kV spennu fyrstu árin en þar sem bygging hennar hefur dregist um 

mörg ár er komið að þeim tímapunkti að nauðsynlegt verður að reka hana strax á 220 kV 

spennu. Heppileg staðsetning fyrir slíkt tengivirki er þar sem Suðurnesjalína 1 og Fitjalína 1 

mætast á Njarðvíkurheiði.  

Tilurð og meginmarkmið verkefnis 

Vegna aukinnar raforkunotkunar á Suðurnesjum er 132 kV flutningskerfið á SV-horninu orðið 

þungt lestað. Innmötunargeta af 220 kV kerfinu inn á 132 kV kerfið (á Geithálsi og í Hamranesi) 

stefnir í það að verða takmarkandi. Búið er að stækkun Reykjanesvirkjun um 30 MW með 

uppsetningu á lágþrýstivél, auk þess er áformuð endurnýjun í Svartsengi sem mun auka 

vinnslugetuna þar um 12 ï 15 MW. Eins og kunnugt er liggur einungis ein flutningslína til 

Suðurnesja. Suðurnesjalína 1 er 132 kV lína milli Hamraness og Fitja og flutningsgeta hennar 

er um 100 MVA. Til þess að ráða bót á því vinnur Landsnet nú að undirbúningi Suðurnesjalínu 

2 sem verður 220 kV lína milli Hamraness og Rauðamels. Til þess að hægt verði að reka hana 

á 220 kV verður að byggja nýtt tengivirki á Reykjanesi.  

Rökstuðningur verkefnis 

Sá valkostur sem uppfyllir markmið framkvæmdarinnar ásamt því að uppfylla best markmið 

raforkulaga og stefnu stjórnvalda hefur verið valinn sem framlagður valkostur. 

 Lýsing 

Stofnkostnaður 4.973 mkr. 

Öryggi Hefur jákvæð áhrif á öryggi. 

Áreiðanleiki afhendingar Hefur jákvæð áhrif áreiðanleika afhendingar. 

Gæði raforku Hefur óveruleg áhrif á gæði. 

Skilvirkni Hefur jákvæð áhrif á skilvirkni. 

Hagkvæmni Hefur verulega jákvæð áhrif á hagkvæmni. 

Samræmi við stefnu um 
línutegund 

Á ekki við. 

Samræmi við sjónarmið sem hafa 
skal að leiðarljósi skv. stefnu 
stjórnvalda 

Í fullu samræmi. 

Tafla 3-10 : NJA ï rökstuðningur verkefnis 

Tafla 3-10 sýnir samantekt á því hvernig aðalvalkostur er talinn uppfylla markmið raforkulaga 

og stefnu stjórnvalda um uppbyggingu flutningskerfis. Nánari lýsingu á matinu má finna í Tafla 

3-14, Mynd 3-7 og undirkaflanum niðurstaða valkostagreiningar. 

Lýsing á framkvæmd 

Verkefnið felur í sér byggingu nýs tengivirkis á Njarðvíkurheiði þar sem settir verða upp fjórir 

220 kV rofareitir og fimm 132 kV rofareitir ásamt tveimur 220/132 kV millisambandsspennum. 

Tengivirkisbyggingin verður reist með nægjanlegt rými til að bæta við rofareitum síðar. Einnig 

verður 220 kV rofa bætt við í Hamranesi. 

Þar sem verkefnið er umfangsmikið og háð framgangi í öðrum verkefnum að þá verður virkið 

byggt í áföngum. Fyrsti áfangi felur í sér allan 132 kV búnað ásamt einum 220 kV rofa og 

220/132 kV aflspenni. Við spennuhækkun Reykjaneslínu 1 mun svo restin af virkinu verða 

byggt ásamt því að bætt verður við seinni aflspenninum. 

Tengivirki á Njarðvíkurheiði og í Hamranesi 

Atriði Lýsing - Njarðvíkurheiði 

Útfærsla 
(yfirbyggt/útivirki) 

Yfirbyggt, gaseinangrað (GIS) 

Spennustig í tengivirki  220 kV og 132 kV 

Fjöldi rofareita í tengivirki 4 x 220 kV og 5 x 132 kV 

Teinafyrirkomulag Tvöfaldur teinn 

Aflspennir 2 

Flutningsgeta aflspennis  2 x 160 MVA 

Umsetning aflspennis 220/132 kV 

Tafla 3-11 : NJA ï lýsing framkvæmdar 

Atriði Lýsing - Hamranes 

Útfærsla 
(yfirbyggt/útivirki) 

Yfirbyggt, gaseinangrað (GIS) 

Spennustig í tengivirki  220 kV og 132 kV 

Fjöldi rofareita í tengivirki 1 x 220 kV bætist við, núverandi reitir eru 8 x 220 kV og 7 x 132 
kV 

Teinafyrirkomulag Tvöfaldur teinn 

Aflspennir 2 

Flutningsgeta aflspennis  2 x 100 MVA 

Umsetning aflspennis 220/132 kV 

Tafla 3-12 : HAM ï lýsing framkvæmdar 

Einlínumynd verkefnis 

 

Mynd 3-6 : Einlínumynd af tengivirkinu á Njarðvíkurheiði 

Mynd 3-6 sýnir einlínumynd af svæðisflutningskerfinu á Suðurnesjum með nýju tengivirki á 

Njarðvíkurheiði þar sem SN1 og MF1 mætast. 

  

SP1
160 MVA

SP2
160 MVA

NJA

SN2 RM1

SM1FI1FI3

Fjárhagslegar upplýsingar um aðalvalkost 

 Lýsing 

Heildarfjárfestingarkostnaður 4.672 mkr. 

Kostnaður við niðurrif eldri virkja og afskriftir vegna þeirra Á ekki við  

Fjármagnskostnaður 301 mkr 

Stofnkostnaður 4.973 mkr. 

Áhrif á flutningstöp Óveruleg 

Áhrif á tekjumörk stórnotenda  

Hækkun á rekstrarkostnaði 65,0 mkr. 

Aukning á afskriftum 81,3 mkr. 

Aukning á leyfðum arði 187,6 mkr. 

Samtals hækkun tekjumarka 333,9 mkr. 

Breyting á tekjumörkum % 2,9% 

Áhrif á tekjumörk dreifiveitna  

Hækkun á rekstrarkostnaði 22,4 mkr. 

Aukning á afskriftum 28,0 mkr. 

Aukning á leyfðum arði 72,4 mkr. 

Samtals hækkun tekjumarka 122,8 mkr. 

Breyting á tekjumörkum % 1,9% 

Tafla 3-13 : NJA ï fjárhagslegar upplýsingar 

Tímaáætlun 

Gert er ráð fyrir að framkvæmdir hefjist 2023 og að þeim ljúki fyrri hluta ársins 2025. 

Niðurstaða mats á uppfyllingu markmiða 

 

Mynd 3-7 : NJA ï niðurstaða mats á uppfyllingu markmiða fyrir verkefnið 

Samræmi við stefnu stjórnvalda 

 Umsögn Stig 

Flutningskerfið mæti þörfum raforkunotenda á 
hverjum tíma. (tl. 2) 

Töluverð styrking á svæðinu umhverfis 
framkvæmdina 

+ 

Tryggja afhendingaröryggi um land allt. Tengja 
betur lykilsvæði. Eyjafjarðarsvæðið, Vestfirðir 
og Suðurnes í forgang. (tl. 3) 

Nýtt tengivirki bætir afhendingaröryggi á 
Suðurnesjum umtalsvert 

++ 

Skoða hvernig megi nýta jarðstrengi með 
hagkvæmum hætti. Ekki línulagnir yfir 
hálendið. (tl. 4) 

Á ekki við 0 

Gæta skal jafnvægis milli efnahagslegra, 
samfélagslegra og umhverfislegra áhrifa. (tl. 5) 

Í valkostagreiningu er litið til efnahagslegra, 
samfélagslegra og umhverfislegra áhrifa.  

+ 

N-1 afhendingaröryggi á öllum 
afhendingarstöðum í svæðisbundnu 
flutningskerfum fyrir 2040. (tl. 7) 

Framkvæmdin er mikilvægur þáttur í að 
tryggja fullt N-1 afhendingaröryggi á 
Reykjanesi (tvöfaldur teinn) 

++ 

Innviðauppbygging mætir þörfum fyrir 
orkuskipti. (tl. 8) 

Framkvæmdin hefur jákvæð áhrif á orkuskipti 
með auknu afhendingaröryggi á 
Suðurnesjum 

++ 

Heildstætt mat á ávinningi jarðstrengslagna í 
kerfi þar sem hámarkslengd jarðstrengskafla er 
takmörkunum háð. (tl. 9) 

Á ekki við 0 

Forðast rask á friðlýstum svæðum og svæðum 
sem njóta sérstakrar verndar 
náttúruverndarlaga. (tl. 10) 

Valkostur er ekki á friðlýstu svæði, svæði 
sem njóta verndar skv. sérlögum eða raskar 
svæðum sem njóta verndar 61. gr. 
náttúruverndarlaga. 

++ 

Tryggja hagkvæmt flutningsverð til kaupanda. 
(tl. 11) 

Sjá umfjöllun í Tafla 3-227  

Draga úr sjónrænum og umhverfisáhrifum með 
þróun nýrra flutningsmannvirkja. 

Velja stæði þannig að sjónræn og önnur áhrif 
séu sem minnst. Raska ekki ósnortnum 
svæðum, ef aðrar lausnir í boði. (tl. 12) 

Nýtt tengivirki verður yfirbyggt og staðsett 
þannig að það falli vel inní umhverfi sitt 

++ 

Jarðstrengi skal leggja svo sem kostur er 
meðfram vegum. (tl. 13) 

Á ekki við  0 

Nýta línustæði við lausnir á aukinni 
flutningsþörf ef aðstæður leyfa. (tl. 14) 

Á ekki við 0 

Mat á afhendingaröryggi og kostnaði að tryggja 
það. (tl. 15) 

Sjá umfjöllun um matsþáttinn Áreiðanleiki 
afhendingar 

++ 

Tryggja raforkudreifingu og -öryggi m.t.t. 
náttúruhamfara. (tl. 16) 

Mikilvægur þáttur í að tryggja orkuafhendingu 
óháð veðri og öðrum náttúruhamförum 

++ 

Tafla 3-14 : NJA ï Samræmi við almenn atriði í stefnu stjórnvalda 

Umhverfisáhrif framkvæmdar 

Framkvæmd er talin hafa óveruleg áhrif á umhverfisþætti. Deiliskipulag lóðar fyrir tengivirki á 

Njarðvíkurheiði er á Aðalskipulagi Reykjanesbæjar en það var samþykkt 21.5.2013. 

3.3.3 Vegamót ï endurnýjun tengivirkis 
Verkefnið snýr að endurnýjun á tengivirki í svæðisbundna flutningskerfinu á Snæfellsnesi. 

Tengivirkið á Vegamótum er mikilvægur tengipunktur þar sem kemur saman eina tenging 

Snæfellsness við meginflutningskerfið um Vegamótalínu 1, sem liggur á milli Vegamóta og 

Vatnshamra í Borgarfirði, og tenginga til annars vegar Ólafsvíkur og hins vegar Stykkishólms. 

Tengivirkið er 43 ára gamalt en miðað er við að líftími tengivirkja í eigu Landsnets sé 40 ár.  

Tilurð og meginmarkmið verkefnis 

Það er kominn tími á endurnýjun virkisins þar sem ástand virkisins er bágborið og er farið að 

vera ógn við afhendingaröryggi á Snæfellsnesi. Meginmarkmið framkvæmdarinnar er að 

tryggja áreiðanleika raforkuafhendingar á Snæfellsnesi. 

Rökstuðningur verkefnis 

Aðalvalkostur er að byggja nýtt yfirbyggt 66 kV tengivirki í stað þess gamla. Meginmarkmið 

verkefnisins er að tryggja afhendingaröryggi á Snæfellsnesi þar sem öll fæðing inn á svæðið 

fer í Vegamót. 

 Lýsing 

Stofnkostnaður 658 mkr. 

Öryggi Óveruleg áhrif 

Áreiðanleiki afhendingar Hefur jákvæð áhrif á áreiðanleika afhendingar 

Gæði raforku Óveruleg áhrif 

Skilvirkni Óveruleg áhrif 

Hagkvæmni Hefur jákvæð áhrif á hagkvæmni 

Samræmi við stefnu um 
línutegund 

Á ekki við 

Samræmi við almenn 
atriði í stefnu stjórnvalda 

Í fullu samræmi 

Tafla 3-15 : Vegamót ï rökstuðningur verkefnis 

Tafla 3-15 sýnir samantekt á því hvernig framkvæmdin er talin uppfylla markmið raforkulaga 

og stefnu stjórnvalda um uppbyggingu flutningskerfis. Nánari lýsingu á matinu má finna í Tafla 

3-18, Mynd 3-9. 

Lýsing á framkvæmd 

Framkvæmdin felst í byggingu nýs tengivirkis á Vegamótum og tengingu núverandi lína og 

spennis við tengivirkið ásamt niðurrifi á eldra tengivirki. 

Einlínumynd verkefnis 

 

Mynd 3-8 : Vegamót ï einlínumynd 

Tengivirki 

Atriði Lýsing 

Útfærsla 
(yfirbyggt/útivirki) 

Yfirbyggt  

Spennustig í tengivirki  66 kV 

Fjöldi rofareita í tengivirki 4 x 66 kV 

Teinafyrirkomulag Einfaldur teinn  

Aflspennir Ákvörðun RARIK 

Flutningsgeta aflspennis  Ákvörðun RARIK  

Umsetning aflspennis 66/19 kV  

Tafla 3-16 : Vegamót ï lýsing framkvæmdar 

Búnaður til launaflsútjöfnunar 

Á ekki við. 

Fjárhagslegar upplýsingar um aðalvalkost 

 Lýsing 

Heildarfjárfestingarkostnaður 582 mkr. 

Kostnaður við niðurrif eldri virkja og afskriftir vegna þeirra 18 mkr. 

Fjármagnskostnaður 58 mkr. 

Stofnkostnaður 658 mkr. 

Áhrif á flutningstöp Óveruleg 

Áhrif á tekjumörk dreifiveitna  

Hækkun á rekstrarkostnaði 11,6 mkr. 

Aukning á afskriftum 14,6 mkr. 

Aukning á leyfðum arði 34,5 mkr. 

Samtals hækkun tekjumarka 60,7 mkr. 

Breyting á tekjumörkum % 0,9% 

Tafla 3-17 : Vegamót ï fjárhagslegar upplýsingar 

VEG

VE1 VS1 OL1 SP1

Tímaáætlun 

Gert er ráð fyrir að framkvæmdir hefjist 2023 og að þeim ljúki 2024. Spennusetning er ráðgerð 

seinni hluta árs 2024 og verður frágangi við lóð lokið haustið 2024. 

 

Niðurstaða mats á uppfyllingu markmiða 

 

Mynd 3-9 : Vegamót ï Mat á því hvernig framkvæmdin uppfyllir markmið raforkulaga 

Samræmi við stefnu stjórnvalda um línugerð  

Viðmið í stefnu stjórnvalda um línugerð eiga ekki við þar sem einungis er um byggingu 

tengivirkis að ræða.  

  






























































































































































































































































































































































































































